
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
সোনার তরী






কণ্ঠ হ’তে ফেলিল হার

যেন বিজুলিজ্বালা,

শয়ন পরে লুটায়ে পড়ে

ভাবিল রাজবালা—

কে পরালে মালা।


এমনি ধীরে একটি করে’

কাটিছে দিনরাতি।

বসন্ত সে বিদায় নিল

লইয়া যূথী জাতি।

সঘন মেঘে বরষা আসে,

বরষে ঝরঝর।

কাননে ফুটে নবমালতী

কদম্ব-কেশর।

স্বচ্ছ হাসি শরৎ আসে

পূর্ণিমা-মালিকা।

সকল বন আকুল করে

শুভ্র শেফালিকা।

আসিল শীত সঙ্গে লয়ে’

দীর্ঘ দুখ-নিশা।

শিশির-ঝরা কুন্দ ফুলে

হাসিয়া কঁদে দিশা।

